position de loi e klore Kader
schaaft, wann et och elo hei ém en
anere Berdich geet. M& och an
deem Berdich wéaert et sech even-
tuell kénnen erausstellen, datt esou
Beraicher existéiere respektiv esou
Froe sech kénne stellen, an d'Re-
gierung ass jo am Fong net der-
laanscht komm fir der Auteurin eng
bonne note auszestellen, dofir
dass se déi Hausaufgab gemaach
huet, déi d’Regierung selwer bis
elo net faerdeg bruecht huet.

Ech soen lech merci.
Plusieurs voix.- Tres bien.

M. le Président.- Den Har
Justizminister Luc Frieden huet
d'Wuert.

M. Luc Frieden, Ministre de
la Justice.- Har President, zu dar
Proposition de loi verweisen ech op
eis schréftlech Stellungnahm. Mir si
mat der Zilsetzung vun déser Pro-
position de loi d’accord.

M. le Président.- Mir kom-
men elo zu der Presentatioun vun
der Proposition de loi 4810 vun der
Madame Renée Wagener iwwert
déi duebel Nationalitéit. Madame
Wagener, Dir hutt erém d'Wuert.

7. 4810 - Proposition de
loi portant modification
de la loi modifiée du 22
février 1968 sur Ila
nationalité luxembour-
geoise visant a intro-
duire la double nationa-
lité et a faciliter I’'acces
a la nationalité luxem-
bourgeoise

Présentation

Mme Renée Wagener (DEI
GRENG), auteur.- Merci, Har Presi-
dent. Déi Proposition de loi hei
geet schonn zréck op de Juni 2001
an zwar hat ech se deemools era-
gereecht als Alternativ zum Projet
de loi vun der Regierung iwwert
d’Reform vum Naturaliséierungs-
gesetz. Meng Propositioun ass
awer duerch dés Reform net su-
perfétatoire ginn, am Géigendeel.
Mir haten eis jo deemools agesat fir
d’'Aféiere vun der duebler Nationa-
litéit zesummen, wann ech mech
gutt erénneren, mat aneren Oppo-
sitiounsparteien. Den Har Fayot hat
deemools en Amendement ge-
maach. Leider sinn déi Virschléi an
déi Propositiounen net akzeptéiert
ginn an dofir ass den Thema haut
méi aktuell wéi jee.

D'duebel Nationalitéit war awer net
den eenzegen Aspekt vun dar Pro-
positioun, déi ech deemools ge-
maach hunn. Déi huet am Fong
aus véier Punkte bestanen:

1. D'duebel Nationalitéit selwer,
d’Aféierung dovun.

2. D'Verkierzung vum Délai de rési-
dence op drai Joer, esou wéi dat
zum Beispill schonn an der Belsch
de Fall ass, wéi et och bei eis am
Land am Fall vun der Optioun fest-
geluecht ass, an iwwregens wéll
ech do eng kleng Klamer opmaa-
chen. Mir haten deemools scho
proposéiert d’Optioun sollt och fir
déi Leit géllen, déi an engem Par-
tenariat zesummeliewen. Mir waren
do ganz vorausschauend an et
muss een awer leider feststellen,
dass dee Projet de loi iwwert de
Partenariat déi Saach net virgesait.

3. D'Aféiere vun enger administrati-
ver Prozedur amplaz vun enger po-
litescher, esou wéi dat och haut
scho bei den Optiounen de Fall
ass. Dat heescht, datt net méi déi
ganz komplizéiert Prozedur géif
gemaach ginn, wéi mer se haut
kenne mat Conseil d’Etat, mat
Chamber, mat Distriktskommissa-
riat an esou virun.

4. D'Ofschafe vun der Sprooche-
klausel, déi jo 2001 agefouert ginn
ass, an dat hu mer deemools pro-
poséiert, d'Ersetzen  duerch
d’Aféierung vun engem allgemen-
ge Congé linguistique fir Leit, déi
nei op Létzebuerg kommen.

Esou eng Gesetzesreform hatt
awer och eng Verfassungsénne-
rung néideg gemaach an dofir ha-
te mer déi deemools zaitglaich
agereecht. Déi steet awer haut net
um Ordre du jour, esou dass dat
deemnéchst vldicht nach kénnt hei
geschéien an dann den Débat
eventuell nach eng Kéier kénnt op-
gerullt ginn.

Interessant an deem heite Kontext
ass dann awer och, dass de 4. Juli
2001, also wahrscheinlech deen
Dag wou d’Reform vum Naturali-
séierungsgesetz gemaach ginn
ass, eng Motioun vun de Majori-
téitsparteien op den Désch komm
ass an och gestémmt ginn ass,
wou d’Regierung invitéiert gouf
eng Analys vun der Fro vun der
duebler Nationalitéit ze maachen a
vun de juristesche Problemer, déi
sech géifen an deem Kontext stel-
len, an ech zitéieren: ,& communi-
quer ces informations a la
Chambre des Députés afin de per-
mettre & celle-ci de mener un dé-
bat approfondi sur la double natio-
nalité en toute connaissance des
questions que peut soulever le su-
jet.“ Ech fannen dat ganz interes-
sant, Har President. Ech hu selwer
gestaunt wéi ech déi Motioun erém
gelies hunn an ech kann némme
feststellen, dass deen esou
groussspureg ugekénnegten Dé-
bat approfondi zimlech am Sand
verlaf ass.

(Interruptions diverses)

Jo, mir hunn nach e puer Wochen
Zait. Dat stémmt.

Bis elo stellen ech awer fest, dass
net némme keen Avis vum Statsrot
komm ass op déi Proposition de loi
vu mir selwer, déi jo genau dat do-
ten zum Thema hat, mé& dass och
d’Positioun vun der Regierung
ganz, ganz laang op sech waarde
gelooss huet an ech muss soen,
dat war carrément e parlamenta-
rescht Trauerspill wat hei ofgelaf
ass. Wahrend 32 Joer si mindes-
tens 13 Bréiwer vum Hér Biltgen un
den Har Frieden gaangen, wou en
drop opmierksam gemaach huet,
dass d’'Regierung nach émmer
keng Positioun geholl hatt, fir dann
endlech am Januar vun désem
Joer eng Antwert vu fénnef Zeilen
ze kréien, wou drasteet, de Premier
hatt jo a senger Ried zur Lag vun
der Natioun vum Mee 2002 gesot,
d’'duebel  Nationalitéit  kénnt
eréischt agefouert ginn, wa sech
no Debatten e kloren Optrag vum
Wieler an déi Richtung erauskristal-
liséiert.

Et ass och interessant ze gesinn,
dass d’'Regierung fir déi doten Ant-
wert huet missen zwee Joer waar-
den, bis no dar Ausso zur Lag vun
der Natioun. M& bon, do muss ee
sech vlaicht an désem Parlament
dann och dru gewinnen, datt een
als Deputéierten net immens seri6
geholl gétt.

Witzeg war dann awer och d’At-
titid vun de Regierungsparteien.
Ech zitéiere fir d'éischt emol d’'DP.
Do kann een am Oktober 2002 am
~Létzebuerger Wort" liesen énnert
dem Titel ,,DP will Doppelpass fur
EU-Auslander”, et gétt de Frak-
tiounschef zitéiert: ,Wir sind fur ei-
ne einfache und mdoglichst prak-
tische Lésung, so der Liberale, der
auf eine mdglichst rasche Einfiih-
rung des Doppelpasses drangt.”
Dat war am Oktober 2002. Et ass
nach net faerdeg. Da kénnt erém
en direkt Zitat: ,Damit das Thema
Integration nicht von den Populis-
ten zu Wahlkampfzwecken miss-
braucht wird.*

Déi zweet a méi staark Regie-
rungspartei, d’'CSV, wollt laut de
Wierder vun hirem Generalsekretar
Schiltz ,,eine offene und breite Dis-
kussion* féieren. Et woren zwar Leit
an dar Partei, déi dat anescht ge-
sinn hunn, zum Beispill den Har
Mosar, dee gemengt huet, d’Létze-
buerger wieren nach net prett fir
d'duebel Nationalitéit. D’'Létze-
buerger hunn du prompt geant-
wert, andeem se an engem ILReS-
Sondage mat 63 % fir d'duebel Na-
tionalitéit woren an d’Gesamtpopu-
latioun esouguer zu 74%.

Har President, et kann ee sech al-
so haut froe wat aus deem...

M. Luc Frieden, Ministre de
la Justice.- ...d’Parlament ofscha-
fen a just nach d’ILReS froen.

Mme Renée Wagener (DEI
GRENG), auteur.- Esou wéi Dir mat
de Propositions de loi vun den Op-
positiounspolitiker émgitt, do kéint
ee sech wierklech d’Fro stellen, ob
een d’Parlament net soll ofschafen.
Also wann ech 13 Bréiwer liese
vum Har Biltgen un lech, wou en no
enger Positioun freet, dann ass dat
fir mech eng relativ staark Méss-
uechtung vum Parlament.

M. Luc Frieden, Ministre de
la Justice.- Nodeem mer lech
zéngmol scho méndlech hei gesot
hate wat eis Meenung war an ech
rappeléieren lech déi de Métteg fir
d’'fofzéngt!

Mme Renée Wagener (DEI
GRENG), auteur.- Har President,
ech mengen, dass mer eng parla-
mentaresch Prozedur hei hunn an
d’Regierung soll sech un déi halen,
egal wat se vun de Propositiounen
inhaltlech halt.

Har President, et kann ee sech al-
so d’'Fro stelle wat aus deem Débat
approfondi ginn ass,...

(Interruptions diverses et coups
de cloche de la Présidence)

...deen an dar Motioun do gefrot gi
wor an ugeké&nnegt gi wor, zu-
mools, nodeem dass dann déi
Etid Delpérée, déi eigentlech
d’'Resultat vun dar Motioun ass,
erauskomm ass.

Déi ass zwar der Press virgestallt
ginn, ma wa mir als Gréng net an
der Commission juridique insis-
téiert hatten, dann hatt d’Parlament
se iwwerhaapt net zur Kenntnis ge-
holl an iwwert de Vase clos vun der
Commission juridique eraus ass
déi Diskussioun leider och net
gaangen. Ech soe leider, well dee
Rapport ganz interessant Detailer
enthalt.

Firwat ass dat eigentlech esou
gaangen? Doriwwer kann ee spe-
kuléieren. Viaicht war et well déi
Antwerten, déi dee Rapport ginn
huet, de Majoritéitsparteien net an
de Krom gepasst hunn. Den Har
Delpérée insistéiert namlech ganz
vill um Konzept vun der Citoyenne-
téit, an dat heescht, datt een am
Fong verschidde Rechter als Bier-
ger oder Biergerin soll kénne ge-
néissen, och ouni seng Nationalitéit
ze changéieren, zum Beispill
d’'Wahlrecht.

An domat graifen ech am Fong eng
Fuerderung op, déi mir als Gréng
bis elo relativ einsam vertrueden
hunn, ndmlech déi, dass dat natio-
naalt Wahlrecht fir Netlétzebuerger
misst zougénglech gemaach ginn.
Un dar Saach ass net némme pi-
kant, dass déi Saach vlaicht méi
einfach ze bewerkstellege wor wéi
d'duebel Nationalitéit anzeféieren,
wou mer jo elo feststellen, och an
deem Rapport, dass dat mat enger
Rei vun technesche Problemer
awer verbonnen ass, ma dass
d’Regierung do, wou se en Intérét
hat, eigentlech schonn insgeheim
op de Wee vun der Citoyennetéit
gaangen ass.

(M. Jean Spautz reprend la Pré-
sidence)

Ech erénneren lech namlech drun,
dass beim Zougank zur Arméi
ganz ouni Spektakel deene jonken
auslanneschen EU-Bierger den
Acces zu engem vun de sensibel-
ste Beraicher vun der nationaler
Souveranitéit verschafe ginn ass,
well d’Regierung anescht hir Trup-
pen net méi zesumme kritt hatt. An
do wor et also méiglech dat Kon-
zept vun der Citoyennetéit Emze-
setzen. An anere Beréicher, wann
et ém d’'Wabhlrecht an d’'Partizipa-
tioun geet, do gétt da léiwer net do-
vunner geschwat.

Har President, mir hunn als Gréng
émmer gemengt, dass déi zwee
Weeér gutt a wichteg sinn an dofir
hu mer och wéi et ém d’Nationali-
téitegesetz gaangen ass, eis fir
d'duebel Nationalitéit agesat a wéi
et ém d'Wahlgesetz gaangen ass,
och gemengt, datt et wichteg wier,
datt mer eis déi Fro vum nationale
Wahlrecht géife stellen.

Ma& komme mer zréck op d'duebel
Nationalitéit. Laut Premier musse
mer also elo op den Optrag vun
der Wielerschaft waarden. An de
kommende Wahle wéaerten d’Leit
namlech, wa se net grad déi Gréng
wielen, déi schonn zénter Joer an
Dag sech fir d’'duebel Nationalitéit
asetzen, téschent drdi grousse
Parteie kénne wielen, vun deenen
d’LSAP, wéi ech konnt noliese scho
bei de leschte Wahle fir d’duebel
Nationalitéit agetrueden ass, d’'DP
spéitstens dann also zénter dem
Oktober 2002 dofir antrétt, a just
d’CSV nach émmer némmen eng
ganz zaghaft a minimal Formel an
hirem neie Wahlprogramm stoen
huet - ech hunn et extra nogelies,
Har Glesener, wou et haaptsach-
lech ém d’Integratioun och vun de
Kanner gaangen ass, wou se vun
der duebeler Nationalitéit schwéatzt
- wou also wéi gesot d’'CSV déi ass,
déi do am zréckhalensten ass.

Dee breeden Débat, deen also do
émmer erém gefrot ginn ass, dee
schéngt haaptsachlech gebraucht
ze ginn, fir d’CSV ze iwwerzeegen,
net d'Wielerschaft selwer - déi ka
vlaicht dann den 13. Juni hir lwwer-
zeegungskraaft benotzen a spille
loossen, fir d’'CSV ze iwwerzeegen.

Ech soen lech merci.

M. le Président.- Als éischte
Riedner ass den Har Marcel Glese-
ner agedroen. Den Har Glesener
huet d’'Wuert.

Discussion

M. Marcel Glesener (CSV).-
Merci, Héar President. Kolleeginnen
a Kolleegen, d’Madame Wagener
huet ganz engagéiert an emo-
tiounsbetount hir Proposition de loi
hei virgedroen an och verteidegt.

Et ass esou, datt déi Proposition de
loi vun der Madame Wagener am
Juni 2001 am Kontext vun enger
Reform vum Naturalisatiounsge-
setz hei déposéiert ginn ass, an et
ass evident, datt dat Ulass ginn
huet zu enger ganzer Rei vun Dis-
kussiounen, net némmen hei an
der Chamber, mé och virun allem
an der Létzebuerger Bevdlkerung.
Et ass an deene leschte Joren ee
Meenungsbildungsprozess hei dé-
clenchéiert ginn zu Létzebuerg,
wou eng ganz Rei Suergen an
Angschte vun der Létzebuerger
Populatioun zum Ausdrock komm
sinn, well et absolut net kloer war,
énner welleche Konditiounen dann
och déi duebel Nationalitéit kéint gi
ginn a wat domat verbonne wier.

Et war u sech keng vun de Parteien
aus der Oppositioun, déi ganz
kloer Virstellungen hei presentéiert
huet, wellech Konditiounen a wel-
lech Rechter a Flichten dann déi
duebel Nationalitéit géif mat sech
bréngen. Mir hunn an der Partei -
an ech schwatze fir d'CSV - eng
laang Diskussioun an deem sensi-
bele Problem gefouert. Wann
d’Madame Wagener mengt, datt
d’CSV nach émmer ganz bedeckt
sech géif zur duebeler Nationalitéit
ausschwatzen, da muss ech se
awer drun erénneren, wat mer virun
e puer Méint hei an der Chamber
daitlech kloer, net némme ge-
schriwwen, gesot hunn iwwert
d’duebel Nationalitéit.

De Wahlprogramm vun der CSV
ass guer net esou bedeckt. Dee
schwétzt sech kloer fir d’duebel
Nationalitéit aus. Hie schwatzt sech
aus fir d'duebel Nationalitéit,
woubai d’Konditioune mussen defi-
néiert ginn, déi musse spillen, fir
kénnen an de Besétz vun enger
zweeter oder enger drétter Natio-
nalitéit ze kommen.

D’Regierung huet duerch de Mond
vum Statsminister beim Etat de la
nation 2002 hei deklaréiert, datt

d’duebel Nationalitéit e wesentle-
chen a wichtegen Integratiounsfac-
teur wier vun der auslannescher
Bevolkerung hei zu Létzebuerg an
datt et noutwendeg wier, datt op
Grond vun enger Rei vu Sensibili-
téiten e groussen Débat misst ge-
fouert ginn. Ma virdrun awer misst
et kloer sinn, ier esou en Débat
kéint déclenchéiert ginn hei an der
Chamber an och an der Popula-
tioun, datt iwwert d'Verfassungs-
meéissegkeet vun der duebler Na-
tionalitéit misst nogeduecht ginn.
Deementspriechend ass dat och
eruertert gi mat enger Rei vun
auslannesche Verfassungsrechtler.

Doriwwer eraus, wat wichteg ass
an et ass och ganz kloer gesot
ginn, datt ier een e weidere Schrétt
mécht, datt no deem juristesche
Gutachten een da misst nodenken
iwwert den Zaitraum an iwwert
d’Akzeptanz an iwwert de Mandat,
deen ee misst kréien, fir dat ze
maachen. Ech mengen, dat war
émmer d’Meenung vun der Partei.
Mir haten dat net an eisem Wabhl-
programm stoe virun deene lesch-
te Wahlen. Folglech wier et net se-
rid gewiescht vis-a-vis vum Wieler
elo d’Populatioun ze bruskéieren
an esou Schrétter virzehuelen ouni
de kloren Optrag ze kréie vum Wie-
ler.

Dat juristescht Gutachten huet all
déi verfassungsméisseg Proble-
mer, déi ee gesinn huet an déi een
huet misse gesinn, zu engem
groussen Deel entschaerft. Et
dréint sech dodrém fir elo kloer
Konditioune festzeleeén, déi mus-
se festgeluecht ginn, wellech Be-
dingungen ee muss erféllen, fir
kénnen d’duebel Nationalitéit ze
beanspruchen. Et ass och gesot
ginn, et misst an et sollt e breeden
Débat an der Populatioun gefouert
ginn an et soll och een Débat an
der Chamber zu dér Problematik
gefouert ginn. An dat ass och ge-
schitt. Mir hunn hei an der Cham-
ber ee laangen Débat iwwert
d'duebel Nationalitéit gefouert.

Mir hunn och an der zoustanneger
Immigratiounskommissioun disku-
téiert. Madame Wagener, mir zwee
hu ganz vill a positiv Diskussiounen
zu deem Thema matenee gefouert
an der Kommissioun. Mir hunn ef-
fektiv hei och duerch dee Rapport,
deen ech gemaach hunn an deen
och hei presentéiert ginn ass a wou
d’'CSV sech ganz kloer bekennt zu
der duebeler Nationalitéit, deen
Débat hei an der Chamber positiv
gefouert, wou all Partei d’Recht an
d’Méiglechkeet hat sech zu dar
Problematik ze &usseren.

Ech hu festgestallt, datt wahrend
deem Débat hei e ganz grousse
Konsens vun alle politesche Par-
teie bestanen huet. No de Wahlen
an nodeem de Wieler eis als Politi-
ker den Optrag ginn huet e weide-
re Schrétt ze maachen, mengen
ech, si mir och der Meenung, datt
dat soll geschéien. Mir hunn et do-
fir an eisem Wahlprogramm stoen.
Wann de Wieler genau weess, wou
en drun ass, a wann en der CSV de
Mandat gétt, a bei deene Wahlen,
déi elo kommen, waert dat dann
och geschéien, da si mer der Mee-
nung, datt d’Regierung ee Projet
de loi examinéiere soll an op den
Instanzewee gi soll, an deem ganz
kloer definéiert gétt, énner wel-
leche Konditiounen, a wat ee muss
erféllen, fir kénnen an d’duebel Na-
tionalitéit ze kommen.

Esou ee Projet soll no den nachste
Wabhlen op den Instanzewee goen;
e soll an déi zoustdanneg Kommis-
sioun kommen; e soll do debat-
téiert ginn, diskutéiert ginn. De
Statsrot a samtlech Beruffscham-
beren hei am Land sollen hiren
Avis driwwer ginn a wann deen
Avis da virlait, dann ass et un der
Chamber hei ze décidéieren. Mat
Sécherheet waert d’CSV - an dat
kann ech hei ganz kloer an daitlech
soen - sech positiv op esou eng
Démarche hibewegen.

An deem Sénn, Madame Wagener,
wollt ech lech soen: Jo, Dir kénnt
eis roueg drun erénneren. Ech sinn
iwwerzeegt, datt dat an absehba-
rer Zait nom 13. Juni waert ge-



schéien. Bis dohinner, mengen
ech, vergeet net méi allze vill laang
Zait. Fir gutt Saachen ze maachen,
Madame Wagener, brauch et
heiansdo e bésse méi laang. Dat
ass esou an der Politik. Et muss
een och an Etappe virugoen. Eng
éischt Etapp war eng nei Gesetz-
gebung iwwert d’Naturalisatiou-
nen, iwwert d’'Wahlgesetz an esou
weider.

Dat hei ass elo den Ofschloss vun
engem langere Wee, deen awer
wichteg ass och am Zesummen-
hang mat der Entwécklung hei zu
Létzebuerg als ee Land, wat och
an den néchste Jore muss op d’'Im-
migratioun zréckgraifen a wou et
noutwendeg ass, datt och hei an
deem Land als Immigratiounsland
d’Zesummeliewen op eng friddlech
Aart a Weis ka geschéien a wou
jiddereen hei zu Létzebuerg, dee
weéllt an deen d’'Konditioun erféllt,
och ka matbestémmen iwwert
d’Schicksal an iwwert d’Politik, déi
hei zu Létzebuerg ze maachen
ass.

An deem Sénn soen ech lech

merci.

M. le Président.- Als néchste
Riedner ass den Har Ben Fayot
agedroen. Den Héar Zanussi wollt
awer nach fir d’éischt eng Proposi-
tion de loi déposéieren. Den Har
Zanussi huet d’'Wuert.

8. Dépdbt d’'une proposi-
tion de loi

M. Marc Zanussi (LSAP).-
Har President, Dir Dammen an Dir
Haren, ech wollt vun der Geleeén-
heet profitéiere fir den Dépo6t vun
der

- Proposition de loi 5329 sur les
transports publics

ze maachen.

M. le Président.- D’Chamber
hélt Akt vum Dépot vun enger Pro-
position de loi duerch de Kolleeg
Marc Zanussi. D'Propositioun gétt
un déi zoustanneg Kommissioun
weidergeleet. D'Wuert huet elo den
Héar Ben Fayot.

9. 4810 - Proposition de
loi portant modification
de la loi modifiée du 22
février 1968 sur Ila
nationalité luxembour-
geoise visant a intro-
duire la double nationa-
lité et a faciliter 'acces
a la nationalité luxem-
bourgeoise (suite)
Discussion (suite)

M. Ben Fayot (LSAP).- Héar
President, ech wollt zu dar ausge-
zeechenter Aarbecht vun der Ma-
dame Wagener fénnef Remarquen
hei virdroen. Déi éischt Remarque -
fir bei dem Schluss unzefanken -
betréfft d’Antwert vun der Regie-
rung, déi jo zweeanenhalleft Joer
gebraucht huet, fir fénnef Zeilen zu
dar Proposition de loi vu sech ze
ginn.

Perséinlech muss ech soen, dass
ech déi Antwert vun der Regierung
eigentlech als en Affront ukucke
vis-a-vis vun der Aarbecht vun en-
gem Deputéierten, deen op zwielef
Séiten extensiv a prezis iwwer eng
schwiereg Problematik geschriw-
wen huet. D'Regierung huet selbst-
verstandlech gesot, si géif déi Pro-
position de loi negativ aviséieren a
si huet op en Aussproch vum Stats-
minister bei dem Débat iwwert den
Etat de la nation higewisen, wou de
Statsminister gesot huet, et misst
ee vum Wieler e kloren Optrag
kréien.

Et ass schonns hei an der Diskus-
sioun ugeklongen, wat een als klo-
ren Optrag vum Wieler kénnt er-
waarden. Mir ginn als Parteie mat
Programmer an d’'Wahle vun 100,
120 Saiten, wou eng ganz Partie
Elementer dra sinn, énner anerem
och Aussoe vun enger oder zwou
Zeilen iwwert d'duebel Nationali-
téit.

Wann eventuell d’Fro vun der due-
beler Nationalitéit géif thematiséiert
ginn - dat ass jo schonn an anere
Wahlcampagné gemaach ginn,
zum Beispill ass jo bei de leschte
Wahlen an Daitschland, duerch
eng Ennerschréftenaktioun vum
Har Koch vun der CDU, dat thema-
tiséiert ginn -, wann dat also wierk-
lech zu engem wichtegen Thema
gétt, da gétt et schwéier fir aus en-
ger Wahl, déi iwwer e gesamte po-
liteschen Optrag geet, e prezisen
Optrag fir d’duebel Nationalitéit
erauszefannen.

Ech huelen awer géren zur Kennt-
nis, dass déi sou genannte grouss
Parteien, an natierlech och déi
Gréng, an hire Programmer alle-
guerten eppes iwwert d'duebel Na-
tionalitéit soen - dat ass den Enner-
scheed zu deem, wat 1999 de Fall
war -, sou dass een also kann un-
huelen, wann déi Parteien erém an
dést Parlament zréckkommen,
dass dann an der duebeler Natio-
nalitéit eppes waert bougéieren.

Zweet Remarque: D’LSAP huet
d’duebel Nationalitéit an hirem Pro-
gramm vun 1999 gefrot. Firwat hu
mer dat gefrot? Ma well mer men-
gen, dass et net gutt ass, dass een
zu Létzebuerg zwou Halschechte
vun der Populatioun huet, déi eng
Halschecht, déi d’'Létzebuerger
Nationalitéit huet, an déi aner Hal-
schecht, déi hei residéiert, déi hei
schafft, déi hei Steiere bezilt an déi
och zu engem gewéssen Deel un
der Citoyennetéit deelhélt, souwuel
iwwert d'Kommunalwahlen oder
dann och iwwert d’Europawahlen.

Et ass net gutt wa mer eng Gesell-
schaft mat zwou Vitessen hunn a fir
ons war an ass d'duebel Nationali-
téit, also de Fait, dass ee kann
d’Létzebuerger Nationalitéit unhue-
len ouni seng Ursprongsnationali-
téit opzeginn, en Astig vun deene
Bierger, déi d’Létzebuerger Natio-
nalitéit net hunn an d’'politescht Lie-
wen zu Létzebuerg. Mir sinn net
der Meenung, dass een esou ouni
Weideres Leit, déi net d’'Létzebuer-
ger Nationalitéit hunn, den Accés
zum Stémmrecht gi soll fir d’Cham-
berwahlen. D’duebel Nationalitéit
ass e Méttel fir Leit, déi hei zu Lét-
zebuerg liewen, schaffen, Steiere
bezuelen an och sozial gesell-
schaftlech aktiv sinn, den Zougang
zu dem politesche Matsprooche-
recht ze ginn. Dofir menge mer,
dass een déi duebel Nationalitéit
soll ustriewen, fir eben aus Létze-
buerg e koharent Land ze maa-
chen, wou d’Integratioun vu méig-
lechst ville Bierger an dat poli-
tescht Liewen erméiglecht gétt.

Eng drétt Remarque, déi ech wollt
maachen: Mir hunn dat Gesetz iw-
wert d’Naturalisatioun vun 2001 net
mat gestémmt, net well mer géint
déi administrativ Vereinfachunge
waren, déi deemools agefouert gi
sinn, ma mir hunn an der Haapt-
saach dergéint gestémmt, well
eben dee Schrétt, dee jo eigent-
lech elo jiddereen unerkennt an
dee sech no 1968 an der Entwéck-
lung vun der Gesellschaft eben als
néideg erwisen huet, deemools net
gemaach ginn ass, obschonn dat
zimlech largement - och vu Leit vun
der CSV an och, zwar méi retizent,
vun eenzelner vun der DP, méa och
vun anere Fraktiounen - als en néi-
degt an e wichtegt Méttel uner-
kannt ginn ass.

Eng weider Remarque: Dunn ass jo
vun der Regierung dee Rapport
Delpérée/Verwilghen an Optrag gi
ginn; an dee Rapport ass jo extrem
interessant. Ech menge schonn,
dass een am Detail muss kucke
wat doranner steet, mé och an der
politescher Ausriichtung déi doran-
ner ass. Déi zwee Professeren, wat
jo bestémmt an hirer Ausriichtung
keng Revolutiondre sinn, soe ganz
kloer: ,La nationalité multiple est un
fait* haut an Europa. Et ass also
naischt Extraordinéares an an deem
Zesummenhang, mengen ech,
étant donné dass déi Nationalité
multiple e Fait ass, ass et och net
méi esou einfach vun Nationalité
d’origine ze schwatzen. Ech men-
gen, wann een engem d’Létze-
buerger Nationalitéit gétt, da gétt
en zum Létzebuerger an da gétt et

némmen eng Zort Létzebuerger,
déi d’Nationalitéit hunn.

Wat an deem Rapport och interes-
sant ass, dat ass, dass e vu Ci-
toyenneté multiple schwatzt. Dat
heescht, dass et Elementer vu Ci-
toyenneté gétt, déi elo schonn Net-
Létzebuerger hei zu Létzebuerg
hunn, sief et dass se a Gemenge-
kommissioune participéieren, sief
et dass se och un de Gemenge-
wahlen, un den Europawahle parti-
cipéieren - ech hunn dat scho ge-
sot -, et gétt also schonn en Higang
op déi Nationalitéit, déi mer jo och
als Fundament vun dér Citoyenne-
té ugesinn.

Et geet och drém fir den Net-Létze-
buerger - dat steet och an deem
Rapport - eng politesch Aktivitéit
zu Létzebuerg ze entwéckelen, wat
och wichteg ass fir den Zougang
zu der Létzebuerger Gesellschaft.
Et sollen och - dat soe se och an
dat fannen ech och richteg -, fir
d’Létzebuerger Nationalitéit ze
kréien, keng laxistesch Konditiou-
nen opgestallt ginn. Déi Acquisi-
tioun vun der Létzebuerger Natio-
nalitéit soll also serid gemaach
ginn, et sollen also kloer an dait-
lech an novollzéibar Konditioune
gestallt ginn an et soll och de Ku-
mul vun zwou oder souguer drai
Nationalitéite méiglech sinn.

Dofir mengen ech schonn, dass
een elo misst am Geescht vun
deem, wat an deem Rapport steet,
dat Gesetz iwwert d’Nationalitéit an
der nachster Legislatur erém op de
Métier huelen. Ech hu gesot, dat
Gesetz vun 2001 huet dat Gesetz
vun 1968 reforméiert an et huet am
Fong geholl keen décisivé Fort-
schrétt par rapport zu 1968 duer-
gestallt an dofir musse mer dat elo
erém frésch maachen.

Lescht Remarque: Den Har Glese-
ner huet op den Débat iwwert
d’Awanderung higewisen. Ech
mengen, deen Débat iwwert
d’Awanderung huet am Fong ge-
holl keng politesch Konklusioune
gezunn. De Rapport vum Har Gle-
sener, mat allem Respekt, deen
een dofir kann hunn, ass kee Rap-
port, deen hei ofgestémmt ginn ass
an ech menge schonn, dass een
an deem Débat iwwert d’Immigra-
tioun net onbedéngt d’Richtung
fonnt huet.

Ma d'Richtung steet ganz kloer am
Rapport vun den Experten an och
an deenen Aussoe vun de Parteien
an hire Wahlprogrammen an ech
menge mir sollen och déi Richtung
goen. Dat ass keng Fro vun Emo-
tiounen. Ech mengen et ass eng
Fro vu Rationalitéit, vun der Ma-
néier, wéi mer dés Létzebuerger
Gesellschaft, wou esou vill Auslén-
ner wunnen, strukturéieren a koha-
rent maachen, wou d’Leit zesum-
meliewen an och politesch zesum-
meliewen a politesch zesummen
handelen.

An deem Sénn géif ech op jidde
Fall déi Aarbecht vun der Madame
Wagener begréissen a si och félici-
téiere fir déi interessant Aarbecht,
déi se gemaach huet.

Plusieurs voix.- Tres bien.

M. le Président.- Als nachste
Riedner ass den Har Jean-Paul
Rippinger agedroen. Den Har Rip-
pinger huet d’'Wuert.

M. Jean-Paul Rippinger
(DP).- Har President, Dir Dammen
an Dir Haren, wat d’duebel Natio-
nalitéit ubelaangt, geet et net duer,
dass een einfach de Baton ma-
gique erauszitt an dann dekre-
téiert: Esou, elo féiere mir hei am
Land d'duebel Nationalitéit an.
Esou einfach ass et net. Et geet
och net duer, dass een eng Propo-
sition de loi mécht, déi méi Froen
opwerft, wéi se Antwerte gétt, sou
dass ech déi presentéiert Proposi-
tion de loi just als Déclaration d'in-
tention considéréieren, déi vldicht
engersaéits, wat de Sujet ubelaangt,

offen Dieren arennt, awer op déi ju-
ristesch Konsequenze guer net
ageet.

Wann ech déi véier Haaptpunkten
eraushuelen an do d’Meenung vu
menger Partei a menger Fraktioun
ka soen, sinn déi folgend:

- Aféierung vun der duebeler Natio-
nalitéit. Bien entendu, mé et gétt
net némmen d’'duebel Nationalitéit,
et gétt och d’multiple Nationalitéit.
Et geet also net duer, fir némmen
einfach vun der duebeler Nationali-
téit ze schwatzen, sondern et kén-
ne Leit sinn, déi drai a véier ver-
schidden Nationalitéiten hunn an et
muss een also och eng Léisung
dofir fannen.

- Den Délai de résidence op dréi
Joer erofsetzen. Kloer neen. Et
kann een net higoen an d’duebel
Nationalitéit méi einfach maache
wéi d’Naturalisatioun. Dat geet net,
da misst dat glaichzaiteg ge-
schéien. Fir mech ass dat also
kloer neen.

- D'Procédure de naturalisation po-
litique duerch eng Procédure admi-
nistrative ersetzen. Kloer neen.
D’Procédure politique jo, se accé-
léréieren, se méi schnell maachen,
do kénne mer eppes maachen.

- D'Sprooch als e Facteur d'inté-
gration ugesinn, an net als e Cri-
tére d’exclusion. Et ass fir eis kee
Critére d’exclusion. Fir eis sinn déi
Konditiounen, esou wéi se momen-
tan wat d’'Sprooch ubelaangt sinn -
well mir hu se jo elo eréischt age-
fouert an determinéiert -, kloer a
mir ginn och zu désem Zaitpunkt
net dru rittelen.

Wat déi gesellschaftspolitesch
Themen, déi sech an déser Legis-
laturperiod gestallt hunn, ube-
laangt, huet d’'Demokratesch Partei
vu kengem heibannen an och vu
kenger Partei eng Lektioun ze
kréien.

Wat elo plut6t d’duebel Nationalitéit
ubelaangt, do sinn ech jo zitéiert
ginn an engem Extrait vum ,Létze-
buerger Wort"* vum Auteur vun dé-
ser Proposition de loi. Dat war op
engem Débat an der portugise-
scher Ambassade. An do ass och
némmen de fagon incompléte dat
erémgi ginn, wat d’'Vertrieder vun
deene verschiddene Parteien do
gesot hunn. Ech hu ganz kloer ge-
sot, dat wat mer kénnten direkt
maachen, dat ass d’duebel Natio-
nalitéit fir EU-Bierger, wat eppes
ganz Verschiddenes ass, well et
gétt jo och nach eng Citoyenneté
européenne an da misst een och
nach kucken, wéi et an deenen
anere Lanner ass.

Zum Beispill wésse mer, dass a
Frankraich, an Holland, an Irland
an an England d'duebel Nationali-
téit toleréiert ass. Et muss een also
och e bésse kucke wéi et an deene
Lanner ass an do misst dann eng
Uniformisatioun kommen.

Dat heescht also, wann ech gesot
hunn, et kann een dat direkt maa-
chen oder et kénnt een dat maa-
chen, da war et fir d’EU-Bierger.
Mir hunn trés nettement d’Differenz
gemaach téschent der duebler Na-
tionalitéit fir EU-Bierger a fir Bier-
ger, déi net aus den EU-Lanner
kommen. Mir hunn eis iwwregens
op eiser Journée parlementaire
vum 27. September 2002, an dofir
sinn ech och zitéiert ginn am Okto-
ber 2002, fir d’'duebel Nationalitéit
vun EU-Bierger ausgeschwat, a
wat Net-EU-Bierger ugeet, misst
een an esou engem Fall d’Condi-
tion de réciprocité stellen. Et muss
een also och kucke wéi et an deem
Land ass, wou de Requérant d’Lét-
zebuerger Nationalitéit ufreet.

An eisem neie Grondsazpro-
gramm, dee mer am November
2003 ugeholl hunn, schwatze mir
eis och fir déi duebel Nationalitéit
als e wichtege Beitrag fir d’Integra-
tioun aus. An och an eisem Wabhl-
programm, dee mer den 20. Maerz
ugeholl hunn, schwatzt d’'DP sech
kloer fir déi duebel Nationalitéit
aus. A wann ech déi verschidden
Orateure vun deene Fraktiounen,
déi hei vertruede sinn, héieren
hunn, schéngt dat mer jo dann en

Acquis ze si fir no de Wahlen déi
duebel Nationalitéit anzeféieren hei
zu Létzebuerg. Et déaerf also da
kee Wahlthema ginn, well mer jo
d’accord iwwert de Prinzip sinn, an
do sinn ech jo och zitéiert ginn, well
ech faerten, dass gewésse Popu-
listen dee Sujet géingen opgréife
fir Angscht bei de Létzebuerger
Bierger ze maachen, an dat daerf
énner kengen Emstann geschéien.

Mir als faire Koalitiounspartner ha-
ten dat net an dem Regierungsac-
cord stoen, méa naischt verhénnert,
dass mer dat no de Wahle géinge
maachen, well et muss ee jo och
kucken, an dofir ware mer d’accord
fir eng Discussion approfondie ze
maachen, dass mer momentan, no
deem Rapport, deen ass jo
eréischt am Januar 2004 dépo-
séiert ginn, an enger Période sus-
pecte sinn.

Et ass menger Meenung no elo net
un der Zait fir esou en Débat en
profondeur an esou kuerzer Zait ze
féieren, sondern esou en Débat
muss preparéiert ginn. Dee soll an
déi zoustanneg Kommissioun kom-
men. Do sollen all déi Schwiereg-
keeten, déi sech stellen, déi juris-
tescher a politescher Natur sinn,
diskutéiert ginn an enger Léisung
zougefouert ginn an da kénne mer
dee largen Débat d’orientation mat
deenen noutwendege Resolutiou-
nen oder Motiounen hei an der
Chamber féieren an zu glaicher
Zait och e Gesetzestext, sief et vun
der Regierung kréien oder wéi och
émmer, deen da vun dem Conseil
d’Etat aviséiert gétt. Dat ass eng
ganz kloer Positioun vun der De-
mokratescher Partei.

Har President, Dir Dammen an Dir
Haren, mir verschléissen eis deem
Sujet net, au contraire, mir hunn di-
rekt Décisiounen dozou geholl. Eis
Positioun ass kloer an ech hoffen,
dass mir kénne mathéllefen no de
Wahlen déi duebel Nationalitéit hei
zu Létzebuerg anzeféieren.

Ech soen lech merci.

M. le Président.- Als nachste
Riedner ass den Har Jacques-Yves
Henckes agedroen. Den Har
Henckes huet d'Wuert.

M. Jacques-Yves Henckes
(ADR).- Har President, Dir Dam-
men an Dir Haren, ech wéll als Ver-
trieder vum ADR direkt soen, datt
mer héchstwahrscheinlech net mat
deem Konsens, dee bis elo hei an
der Chamber besteet iwwert
d'Aféierung vun der duebler Natio-
nalitéit, kénnen d’accord sinn, well
den ADR huet a sengem Wabhlpro-
gramm stoen, datt mir géint
d’Aféiere vun der duebler Nationa-
litéit sinn. Mir waren dat nach ém-
mer a mir mengen och, datt et be-
rechtegt ass.

Ma fir d’éischt geet et awer drém
och ze diskutéieren doriwwer wat
een énnert der duebler Nationalitéit
versteet, well verschidde Parteien
hunn an der Vergaangenheet eng
Differenz gemaach iwwert d’Kondi-
tioune wéi ee kann d’'Létzebuerger
Nationalitéit kréien.

Wann ech ka simplifiéieren, esou
ass et bei CSV, DP an ADR eng vun
de Konditioune gewiescht fir d’Lét-
zebuerger Nationalitéit ze kréien,
datt een d’Létzebuerger Sprooch
muss kénnen. Ech hunn awer ge-
mierkt, datt bei anere Parteien
éischter d’Létzebuerger Nationali-
téit soll bradéiert ginn iwwert de
Fait, datt keng Konditioun méi be-
steet fir Létzebuergesch ze kénnen
ier ee kann d’'Létzebuerger Natio-
nalitéit kréien.

An deen Ablack wou een dat ka
festhalen, muss een natierlech
awer och gesinn, datt et bei deene-
selwechte Parteie schéngt esou ze
sinn, datt fir an d’Fonction publique
kénnen eranzekommen awer nach
ganz fest Connaissancé vun der
Létzebuergescher Sprooch gefrot
ginn an datt déi Létzebuerger
Sprooch esouguer kontrolléiert gétt
vun engem Vetrieder vun der
gréisster Gewerkschaft aus der
Fonction publique.





